
RAPORT

PËR REZULTATET E KONSULTIMIT PUBLIK TË PROJEKTLIGJIT

PËR DISA SHTESA DHE NDRYSHIME NË LIGJIN NR. 10304, DATË 15.7.2010 “PËR SEKTORIN MINERAR NË REPUBLIKËN E SHQIPËRISË”, TË NDRYSHUAR””


1. Titulli i draft aktit/dokumentit

Projektligji “Për disa shtesa dhe ndryshime në ligjin nr. 10304, datë 15.7.2010 “Për sektorin minerar në Republikën e Shqipërisë”, të ndryshuar”.

2. Kohëzgjatja e konsultimeve
Specifikoni kohëzgjatjen e përgjithshme të konsultimeve publike sa i përket ditëve të punës, përfshirë datën e hapjes dhe mbylljes së konsultimeve publike; nëse kohëzgjatja ishte më e shkurtër se 20 ditë pune e paraparë me ligj, jepni arsye për shkurtimin e kohëzgjatjes.

Ky projektligj është publikuar në regjistrin elektronik për njoftimet dhe konsultimet publike (në nivel eksperti dhe qytetari) në datë 1 Nëntor 2024 deri në 29 Nëntor 2024, për një periudhë 20 ditë pune, në respektim të afatit ligjor të konsultimit.

https://www.konsultimipublik.gov.al/Konsultime/Detaje/795 
https://www.konsultimipublik.gov.al/Konsultime/Detaje/794

3. Metoda e konsultimit
Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre.
Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë.
Përfshini gjithashtu aktivitete nga konsultimet paraprake nëse janë organizuar të tilla).

Projektligji “Për disa shtesa dhe ndryshime në ligjin nr. 10304, datë 15.7.2010 “Për sektorin minerar në Republikën e Shqipërisë”, të ndryshuar””, u konsultua: 

1. Nëpërmjet publikimit në Regjistrin elektronik për njoftimet dhe konsultimet publike nga data 1 deri në 29 Nëntor 2024;
2. Nëpërmjet publikimit në faqen zyrtare të Ministrisë së Infrastrukturës dhe Energjisë në datë 1 Nëntor 2024 dhe paketës shoqëruese;
3. Ndërmjet postës elektronike të koordinatorit për njoftim dhe konsultim publik: vilma.davidhi@infrastruktura.gov.al.

4. Palët e interesit të përfshira
Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit.
Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese.
Specifikoni palët e interesuara që morën pjesë në grupin e punës për hartimin e aktit.

Palët e interesuara, të cilat morën pjesë në hartimin e këtij projektakti janë: Ministria e Drejtësisë, Ministria e Financave, Ministria e Turizmit dhe Mjedisit, Agjencia Kombëtare e Burimeve Natyrore, Shërbimi Gjeologjik Shqiptar, Autoriteti Kombëtar për Sigurinë dhe Emergjencat në Miniera si dhe Fakulteti i Gjeologji-Minierave.
     
5. Pasqyra e komenteve të pranuara me arsyetimin e komenteve të pranuara/ refuzuara
Gruponi komentet/ propozimit e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato;
Shpjegoni cili ishte vendimi i marrë dhe sqaroni shkurtimisht arsyet për të.

Projektligji “Për disa shtesa dhe ndryshime në ligjin nr. 10 304, datë 15.7.2010 “Për sektorin minerar në Republikën e Shqipërisë”, të ndryshuar”, ka pasur 108 lexime nga qytetarët, 176 lexime nga ekspertët dhe 1 reagim nga Shoqata e Investitorëve të huaj në Shqipëri nëpërmjet faqes së Regjistrit Elektronik të Njoftimit dhe Konsultimit Publik.

Në tabelën si më poshtë gjenden të reflektuara 7 komentet e Shoqatës së Investitorëve të huaj në Shqipëri:







	Nr.
	Çështja e  adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku) 
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar) 
	Justifikimi

	1.
	Neni 2, pika 8
	Zëvendësimi në ligj i fjalës “karrierë” me fjalët “minierë sipërfaqësore”, me qëllim saktësimin e këtij termi duhet rishikuar. 
Në fakt në terminologjinë minerare nuk ekziston minierë sipërfaqësore përdoret “shfrytëzim minerar në qiell të hapur”.
	Shoqata e Investitorëve të huaj në Shqipëri
	I refuzuar
	Ndryshimi i terminologjisë së përdorur në këtë rast e bënë më të kuptueshëm llojin e aktivitetit që do të zhvillohet në këtë zonë minerare për këtë arsye është zgjedhur  termi “minierë sipërfaqësore” nga termi “Karrierë” i cili është aktualisht në ligj dhe përshtatet më mirë me llojin e aktivitetit që kryhet në këto raste.

	2.
	
	[bookmark: _GoBack]Për lejet e kërkim-zbulimit, vendimi përfundimtar i miratimit të lejes njoftohet dhe hyn në fuqi në datën e publikimit në Regjistrin Kombëtar të Licencave dhe Lejeve, sipas legjislacionit në fuqi.
	Shoqata e Investitorëve të huaj në Shqipëri
	I refuzuar
	Ky parashikim është i përcaktuar në  Ligjin Nr.10 081, datë 23.02.2009 “për Licensat, Aurorizimet dhe lejet në Republikën e Shqipërisë” (i ndryshuar).

	3.
	
	Për lejet e kërkim-zbulimit, vendimi përfundimtar i miratimit të lejes njoftohet dhe hyn në fuqi në datën e publikimit në Regjistrin Kombëtar të Licencave dhe Lejeve, sipas legjislacionit në fuqi.

	Shoqata e Investitorëve të huaj në Shqipëri
	I refuzuar
	Ky parashikim është i përcaktuar në  Ligjin Nr.10 081, “për Licensat, Aurorizimet dhe lejet në Republikën e Shqipërisë” datë 23.02.2009 (i ndryshuar).

	4.
	
	Për lejet, që përfshijnë shfrytëzimin, vendimi përfundimtar i miratimit, përveç rasteve kur, sipas këtij ligji, parashikohet miratimi nga Këshilli i Ministrave ose nga Kuvendi, njoftohet nëpërmjet publikimit në Regjistrin Kombëtar të Licencave dhe Lejeve, në përputhje me legjislacionin në fuqi.
	
	I refuzuar
	Ky parashikim është i përcaktuar në  Ligjin Nr.10 081, datë 23.02.2009 (i ndryshuar).

	5.
	Neni 6 per ndryshimet ne nenin 15

























	Riformulim me tekstin: “Sipërfaqja e tokës e miratuar me vendim të Këshillit të Ministrave për Programin tre vjeçar të veprimit për zbatimin e strategjisë minerare vlerësohet paraprakisht sipërfaqe e miratuar nga Këshilli i Ministrave për heqje nga fondi pyjor e kullosor pronë shtetërore “Tokë e zënë, tokë me bimësi pyjore”, dhe regjistrimi i pjesëve të kësaj sipërfaqe si zona të lejuara të lejeve minerare regjistrohen në zërin “Tokë e zënë, objekt shfrytëzimi për ushtrimin e veprimtarisë minerare” me miratimin e çdo leje minerare të shfrytëzimit për zonat minerare pjesë të këtij programi tre vjeçar. Dokumentit të miratimit të lejes duhet ti bashkëngjitet dhe dokumenti i ndryshimit të zërit kadastral të fondit pyjor e kullosor në zërin për ushtrimin e veprimtarisë minerare.
Këto ndryshime të jenë të njëjta në të gjitha nenet që trajtojnë çështjen e heqjes së sipërfaqes së zonës së lejuar nga fondi pyjor në nenin 24, etj.





	Shoqata e Investitorëve të huaj në Shqipëri
	I refuzuar
	Ky ndryshim nuk mund të bëhet në ligjin minerar.
Akti nenligjor për heqjen nga fondi pyjor është:
VKM Nr. 888, datë 27.12.2022 “Për rastet e dhënies në përdorim dhe për ndryshimin e kategorisë së përdorimit, procedurat dhe dokumentacioni përkatës për ndryshimet e sipërfaqeve dhe pakësimin në volum nga fondi pyjor kombëtar apo zgjerimin e tyre” 



	6.
	Neni 15 per ndryshimet ne nenin 38
	Shtohet pika 10, me këtë përmbajtje: “10. Mbetjet minerare të ripërpunueshme në vendet e depozitimit të mineraleve metalorë, do të ruhen nga ana e subjektit dhe do të trajtohen si stok, shoqëruar me dokumentacion përkatës teknik dhe financiar, me treguesit sasior, cilësor dhe financiar”. Koncepti financiar del jashtë kontekstit, pasi në asnjë veprimtari nuk ka dokument financiar për mbetjet, ka detyrime që rrjedhin nga plani i menaxhimit të sigurtë të mbetjeve që miratohet me lejen minerare në lidhje me menaxhimin e mbetjeve minerare, depozitimin, trajtimin, riciklimin, si dhe përcaktime për sasinë, për përmbajtjet, por fjala financiar është e pakuptimtë në këtë përcaktim.

	Shoqata e Investitorëve të huaj në Shqipëri
	I refuzuar
	Mbetjet e ripunueshme janë sende që hyjnë në qarkullim civil dhe krijojnë të ardhura financiare.

	7.
	Neni 16 per ndryshimet ne nenin 45
	Shtohet pika 8 me këtë përmbajtje: “Të ardhurat nga gjobat për shkeljet e përcaktuara nga ky ligj i kalojnë në masën 60 përqind strukturës që ka verifikuar shkeljen, me qëllim përmirësimin e shërbimit në zbatim të këtij ligji, kurse 40 përqind i kalojnë shtetit. Kalimi i të ardhurave në buxhet bëhet sa herë që kryhen pagesat në bankë, duke respektuar raportin e lartpërmendur.” Shtimi i këtij përcaktimi do të stimulonte tendencat e strukturave përgjegjëse për gjobitje subjektive dhe për arsye që me situatën e sistemit gjyqësor veç do të shtonte problematikat. Ndarja e përfitimit nga gjobat ndërmjet shtetit dhe strukturave përgjegjëse mund të jetë pjesë e programimeve buxhetore për këto struktura dhe jo pjesë e legjislacionit minerar. Kjo shkon në tendencat për shtim të tarifave kundrejt biznesit që u vërejt dhe me VKM nr. 506, datë 1.08.2024 “Për disa ndryshime dhe shtesa në vendimin nr.547, datë 9.8.2006, të Këshillit të Ministrave, “Për krijimin e Agjencisë Kombëtare të Burimeve Natyrore” të ndryshuar, e cila ka impaktuar dhe klimën e biznesit në këtë sektor duke ulur numrin e investimeve të reja nga ky perceptim. Nuk vlerësojmë se kjo qasje do të ndihmonte në një monitorim e mbikqyrje më të mirë. Vlerësoj se ky draft me formulimet e tij nuk i plotëson pritshmëritë për të zgjidhur këto problematika.
	Shoqata e Investitorëve të huaj në Shqipëri
	I refuzuar
	Masat administrative nga struktura përgjegjëse vendosen pasi është konstatuar se shoqëria nuk ka plotësuar detyrimet e përcaktuara në ligjin minerar.
Gjithashtu, referuar ligjit, shoqëritë minerare kanë të drejtën e ankimimit të masës administrative.

